
Закон проекты Татарстан Республикасының административ-территориаль торышы турындагы законнарны камилләштерүгә юнәлдерелгән. 
«Татарстан Республикасының административ-территориаль төзелеше турында» 2005 елның 7 декабрендәге 116-ТРЗ номерлы Татарстан Республикасы Законының (алга таба – 116-ТРЗ номерлы Закон) 28 статьясы административ-территориаль берәмлекләр һәм торак пунктлар Татарстан Республикасында административ-территориаль берәмлекләр һәм торак пунктлар реестрында (алга таба – Реестр) исәпкә алынырга һәм теркәлергә тиешлекне күздә тота.  
116-ТРЗ номерлы Законның 29 статьясында Татарстан Республикасы административ-территориаль торышы белешмәлеге 10 елга бер тапкырдан да ким булмаган санда чыгарыла дип билгеләнгән.
Җәмгыятьнең заманча мәгълүматлаштырылуы торышы, шул исәптән Татарстан Республикасында да, аның цифрлаштырылуы, мәгълүмат-телекоммуникация инфраструктураларыннан куллану мөмкинлеге шартларында кәгазь күчергечләрдәге белешмәлекләр чыгаруның гамәли кыйммәте юк дип санала.
Реестрга үзгәрешләр кертү Татарстан Республикасы законнары, Татарстан Республикасы Дәүләт Советының «Татарстан Республикасының административ-территориаль төзелеше турында» Татарстан Республикасы Законы нигезендә кабул ителгән карарлары, дәүләт хакимияте федераль органнарының географик объектларның исемнәре турындагы Россия Федерациясе законнары нигезендә аны вәкаләтле орган тарафыннан ел саен яңа редакциядә раслау юлы белән  кабул ителгән хокукый актлары нигезендә гамәлгә ашырыла.
Җәмгыятьнең заманча таләпләренә җавап бирә алмау өстенә кәгазь күчергечтә басылган белешмәлек үз актуальлеген 116-ТРЗ номерлы Законның 29 статьясы белән билгеләнгән ун еллык чор узганчы ук югалта. 
Мисалга, 2008 елдан алып бүгенге көнгә кадәр Реестрга 16 үзгәреш кертелгән. Вәкаләтле орган сайтында исә Реестр актуаль торышта алып барыла.
Әлеге закон проекты нигезендә 29 статьяны үз көчен югалткан дип тану тәкъдим ителә. Аларда административ-территориаль берәмлекләр һәм торак пунктларның рәсми атамалары  татар һәм рус телләрендә күрсәтелгәнлеген, Реестрның аны алып бару вәкаләтенә ия орган тарафыннан үзенең «Интернет»  мәгълүмат-телекоммуникация челтәрендәге рәсми сайтында   урнаштырылуын һәм актуаль торышта тотылуын күрсәтеп, 28 статьяга 11 һәм 4 өлешләр өстәү тәкъдим ителә.

